
 
                                                                                                                                                

       Broj: KSI-09-281/26                                                                    
       Datum: 11.09.2026. godine                                                                                                   

 

Na osnovu člana 52. stav (3) i (4) Zakona o upravnom postupku Brčko distrikta Bosne 

i Hercegovine („Službeni glasnik Brčko distrikta Bosne i Hercegovine“, broj: 48/11, 21/18 i 

23/19) i člana 36. Zakona o sprečavanju sukoba interesa u institucijama Brčko distrikta Bosne 

i Hercegovine („Službeni glasnik Brčko distrikta Bosne i Hercegovine“, broj: 04/21 i 18/26), a 

postupajući po anonimnoj prijavi  proslijeđene od strane Kancelarije za prevenciju korupcije i 

koordinaciju aktivnosti na suzbijanju korupcije dana 08.09.2026. godine, za ispitivanje 

postojanja sukoba interesa, Komisija za odlučivanje o sukobu interesa na 159. sjednici održanoj 

dana 11.09.2026. godine donosi  

 

 

Z A K LJ U Č A K 

 

Odbacuje se anonimna prijava za utvrđivanje sukoba interesa, koju je Komisiji za 

odlučivanje o sukobu interesa proslijedila Kancelarija za prevenciju korupcije i koordinaciju 

aktivnosti na suzbijanju korupcije, a koja se odnosi na B. V., stručnog savjetnika za razvoj 

školskog sporta u Odjeljenju za privredni razvoj sport i kulturu, zbog nenadležnosti. 

 

 

Obrazloženje 

 

Dana 08.09.2026. godine Komisiji za odlučivanje o sukobu interesa, Kancelarija za 

prevenciju korupcije i koordinaciju aktivnosti na suzbijanju korupcije proslijedila je anonimnu 

prijavu radi ispitivanja postojanja eventualnog sukoba interesa B. V., stručnog savjetnika za 

razvoj školskog sporta u Odjeljenju za privredni razvoj sport i kulturu. 

Članom 1. Zakona o sprečavanju sukoba interesa u institucijama Brčko distrikta Bosne 

i Hercegovine (u daljem tekstu: Zakon) propisan je predmet Zakona, kojim se uređuju obaveze, 

prava i odgovornosti nosilaca javnih funkcija u vezi sa sprečavanjem sukoba interesa, kao i 

nadležnost Komisije za odlučivanje o sukobu interesa za sprovođenje Zakona. 

Članom 2. stav (1) tačka c) Zakona propisano je ko se, u smislu Zakona, smatra 

nosiocem javne funkcije. 

Uvidom u status lica na koje se prijava odnosi, Komisija je utvrdila da B. V., kao stručni 

savjetnik za razvoj školskog sporta u Odjeljenju za privredni razvoj sport i kulturu, nema status 

nosioca javne funkcije u smislu člana 2. stav (1) tačka c) Zakona. 



Naime, imenovani nije izabrano ili imenovano lice u organima i institucijama Brčko 

distrikta Bosne i Hercegovine, pravnim licima koje osniva Distrikt, kao ni u pravnim licima 

kojima je povjereno vršenje javnog ovlaštenja, niti je lice koje je imenovala, odnosno na čiji 

izbor ili imenovanje saglasnost daje Skupština Brčko distrikta Bosne i Hercegovine, odnosno 

Vlada Brčko distrikta Bosne i Hercegovine. 

Imajući u vidu navedeno, Komisija je utvrdila da nije nadležna za odlučivanje po 

predmetnoj prijavi, jer se ista odnosi na lice koje nema status nosioca javne funkcije i na koje 

se, shodno odredbama Zakona, ne primjenjuju propisi o sprečavanju sukoba interesa iz 

nadležnosti Komisije. 

Članom 52. stav (4) Zakona o upravnom postupku Brčko distrikta Bosne i Hercegovine 

propisano je da, ako organ koji je primio podnesak ne može utvrditi koji je organ nadležan za 

postupanje po podnesku, bez odlaganja donosi zaključak kojim odbacuje podnesak zbog 

nenadležnosti, te zaključak dostavlja stranci. 

Kako Komisija nije nadležna za postupanje po predmetnoj anonimnoj prijavi, odlučeno 

je kao u dispozitivu ovog zaključka, shodno članu 52. stav (4) Zakona o upravnom postupku 

Brčko distrikta Bosne i Hercegovine. 

 

Pouka o pravnom lijeku 

Protiv ovog zaključka nije dozvoljena žalba, ali se može pokrenuti upravni spor tužbom pred 

Osnovnim sudom Brčko distrikta Bosne i Hercegovine, u roku od 30 dana od dana prijema 

ovog zaključka. 

        

 

                                                                    Predsjednik 

                                                                              Komisije za odlučivanje o sukobu interesa 

                                                                                               

                                                                                                           

___________________________________ 

                                                                               Admira Mujić, dipl. pravnik 

 

 

                                                                                                

 

 

 

    

 

  

 

Dostaviti:                                                                   

- Kancelarija za prevenciju korupcije i  

koordinaciju aktivnosti na suzbijanju korupcije 

- Evidencija 

- Arhiva 

 


